ՏԵՂԵԿԱՆՔ-ՀԻՄՆԱՎՈՐՈՒՄ
«ՔԱՂԱՔԱՅԻՆ ԿԱՅՈՒՆ ԶԱՐԳԱՑՄԱՆ ՆԵՐԴՐՈՒՄԱՅԻՆ ԾՐԱԳՐԻ ՏՐԱՆՇ 2, ԴԱՎԹԱՇԵՆ-ԱՇՏԱՐԱԿ ՄԱՅՐՈՒՂԻ ՃԱՆԱՊԱՐՀԱՀԱՏՎԱԾԻ ՀՈՂԻ ՕՏԱՐՄԱՆ ԵՎ ՏԱՐԱԲՆԱԿԵՑՄԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
	Իրավական ակտի հիմնավորումը

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	   2015 թվականի հոկտեմբերի 13-ին ՀՀ կառավարությունը և Ասիական զարգացման բանկը (այսուհետև՝ ԱԶԲ) ստորագրել են Քաղաքային կայուն զարգացման ներդրումային ծրագրի Տրանշ 2-ը։ 
Վերջինիս շրջանակներում նախատեսվում է կառուցել Դավթաշեն-Աշտարակ, Բաբաջանյան-Աշտարակ և Արգավանդ-Շիրակ ճանապարհահատվածները։
  Ներկայումս ձեռնարկված են համապատասխան միջոցներ համաձայնագրով նախատեսված  ծրագրի շրջանակներում սահմանված աշխատանքների իրականացումն ապահովելու  համար, ուստի ՀՀ կառավարության հաստատմանն է ներկայացվում «Քաղաքային կայուն զարգացման ներդրումային ծրագրի Տրանշ 2, Դավթաշեն-Աշտարակ մայրուղի  ճանապարհահատվածի հողի օտարման և տարաբնակեցման ծրագիրը»: 
    Դավթաշեն-Աշտարակ մայրուղի ճանապարհահատվածի շինարարական աշխատանքների մեկնարկից առաջ Տրանշ 2-ի շրջանակներում նախատեսվում է իրականացնել շինարարության հատվածն ընդգրկող տարածքներում հողի օտարման և տարաբնակեցման աշխատանքներ:
   Այդ նպատակով, ՀՀ կառավարության 2015 թվականի դեկտեմբերի 3-ի N 1429-Ն որոշմամբ  Քաղաքային կայուն զարգացման ներդրումային ծրագիր Տրանշ 2 (Դավթաշեն-Աշտարակ) ճանապարհահատվածում առկա որոշ գույքերի և հողատարածքների նկատմամբ ճանաչվել է բացառիկ՝ գերակա հանրային շահ։

	2.
	Առաջարկվող կարգավորման բնույթը

	
	Քաղաքային կայուն զարգացման ներդրումային ծրագրի շրջանակներում հողի օտարման և տարաբնակեցման ծրագիրը ենթակա է հաստատման Հայաստանի Հանրապետության կառավարության կողմից՝  համաձայն ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվառման կարգը հաստատելու մասին» N273-Ն որոշման 48-րդ կետի շրջանակ 1-ի, 9-րդ կետի պահանջների, ուստի, ինչպես վերը նշվել է, ծրագիրն ամբողջությամբ պատրաստված է և ներկայացվում է ՀՀ կառավարության հաստատմանը:  

	3.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել և ներկայացվում է Երևանի քաղաքապետարանի  աշխատակազմի կողմից։

	4.
	Ակնկալվող արդյունքը

	
	Հողի օտարման և տարաբնակեցման ծրագրի հաստատումից հետո հնարավոր կլինի Դավթաշեն-Աշտարակ մայրուղի ճանապարհահատվածում օրենքով սահմանված կարգով իրականացնել տվյալ ճանապարհահատվածում առկա ազդեցության ենթարկված գույքերի և հողատարածքների իրացման աշխատանքները, որից հետո կմեկնարկեն շինարարական աշխատանքները:

	   Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	ՀՀ կառավարության 2012 թվականի մարտի 7-ի «Քաղաքային կայուն զարգացման ներդրումային ծրագրի՝ հողի օտարման և տարաբնակեցման շրջանակը և փոխհատուցման առանձին տեսակների հաշվարկման կարգը հաստատելու մասին» թիվ 273-Ն որոշմամբ սահմանվում է Ասիական զարգացման բանկի ֆինանսավորմամբ իրականացվող ծրագրերի շրջանակներում հանրային մասնակցության և փաստաթղթերի բացահայտման կարգը: Կարգի պահանջը կատարելու նպատակով բնակիչների հետ անցկացվել են հանդիպումներ տեղում. ներկայացվել է սեփականության օտարման նպատակը, փոխհատուցման չափերի հաշվարկման մեթոդն ու վճարման կարգը, միաժամանակ, տեղեկատվություն է տրամադրվել նաև հեռախոսով:


ԵՐԵՎԱՆԻ ՔԱՂԱՔԱՊԵՏ                                          Տ. ՄԱՐԳԱՐՅԱՆ

